
(ಶಿವರಹಸ್ಯಾಂತರ್ಗತೇ ಈಶ್ವರಾಖ್ಯೇ)
ಮಂಕಣಉವಾಚ .

ಶಂಭೋ ಭರ್ಗ ಭವೇಂದುಶೇಖರ ಮಹಾದೇವಾವ್ಯಯೇಶಾನ ತೇ
ಪಾದದ್ವಂದ್ವ ಸಮರ್ಚನಾರ್ಜಿತಮಹಾಭಕ್ತಿಪ್ರಭಾಭಾವಿತಃ .
ಭಾವೋಽಹಂ ಭವ ಭಾವಭಾವಪರಮಾನಂದಾಂಬುಧೌ ಮಗ್ನಧೀಃ
ಉನ್ಮತ್ತೋತ್ತಮಧನ್ಯಮಾನ್ಯಪದವೀಮಾಸಾದಿತಃ ಸಾದರಂ .. 17..

(ಹೇ ಶಂಭೋ ಶಶಿಖಂಡಸುಂದರ ಜಟಾಕಾಂಡೋರು)
ಮಾತಂಗತ್ವಗಲಂಕೃತಾಂಗ ಗಿರಿಜಾದೇಹಾರ್ಧಸಂಗ ಪ್ರಭೋ
ಹಸ್ತೇ ಬಾಲಕುರಂಗಸಂಗ ಶಶಧೃಗ್ವಹ್ನ್ಯರ್ಕನೇತ್ರೋಜ್ಜ್ವಲ .

ಲಿಂಗಸ್ಥಾಂಗ ಮಹೋತ್ತಮಾಂಗವಿಲಸದ್ಗಂಗಾಮೃತಾಂಶೋ ಭವ-

ತ್ಪಾದೌ ವೈ ಶರಣಂ ಪ್ರಯಾಮಿ ಸತತಂ ಪಾಪೌಘಭಂಗಾಯಮೇ .. 18..

ಉಗ್ರ ಭೀಮ ಭವ ಭರ್ಗ ಶಂಕರ
ತ್ರ್ಯಕ್ಷ ರಕ್ಷ ಮಖಭಕ್ಷ ವೀಕ್ಷ ಮಾಂ .

ಅಂಧಕಾಂತಕ ಕೃತಾಂತಖಂಡನ
ವೇದವೇದ್ಯ ಜಿತಮನ್ಮಥ ಪಾಹಿ .. 19..

ತ್ವಪಾದ ಪದ್ಮಪರಿಷೇವಣಯತ್ನಲಭ್ಯಂ
ಪುಣ್ಯಾಸಪತ್ನಾಮಘಹಾರಿ ವಿಶುದ್ಧನೂತ್ನಂ .

ಹೃಷ್ಟೋ ವಿಶಿಷ್ಟ ಕರುಣಾರುಣ ಶಿಷ್ಟಮಿಷ್ಟ-
ಮೋಜಿಷ್ಠಮಷ್ಟತನವೇ ಕರವೈ ನಮಸ್ತೇ .. 20..

ವಸ್ತು ಸ್ವಸ್ತಿದಮಸ್ತು ಮೇ ಹೃದಿ ಸದಾ ವೇದೋರುಮಸ್ತಸ್ತುತಂ
ನಿಸ್ತೋಕಂ ವರಹಸ್ತಶಸ್ತ್ರಲುಲಿತಬ್ರಹ್ಮೋತ್ತಮಾಂಗಂ ಪರಂ .

ಶೂಲತ್ರಸ್ತಸಮಸ್ತದೈತ್ಯನಿಕರಾರಂಭೇಣ ಮಾತಂಗಹೃ-
ಚ್ಛಸ್ತಂ ನಿಸ್ತುಲಮಾವಿರಸ್ತು ಪುರತೋ ಧ್ವಸ್ತಾಘಸಂಘ ಪರಂ .. 21..

ಅದ್ರಾಕ್ಷ್ಮ ತ್ರ್ಯಕ್ಷಪಾದಂ ಫಣಿಘೃಣಿಯುಕ್ ಲೇಖ ಮೌಲ್ಯುತ್ಥರೇಖಾ
ಕಿಣಮಸೃಣಸುಸಿದ್ಧಂ ಸಿದ್ಧಸಂಸಿದ್ಧಿವಂದ್ಯಂ .

ಅರುಣಿಮಶರಣಾನಾಂ ಲೋಕಲೀಲಾವಿನೋದಂ

ಮದಮುದಿತಭವಾನಾಂ ಭಾವನಾನಾಶಹೇತುಂ .. 22..

ಅಯಜ್ಮಹಿ ಪುರಾ ಜನೌ ಮದವಶಾನ್ನ ತೇ ಪ್ರೀತಯೇ
ಅಯುಜ್ಮ ಯದಿ ಶಾಂಕರಂ ತವಸುಯೋಗಮತ್ಯಾದರಾತ್ .

ಅದದ್ಮಹಿ ಮಹಾಪಥಪ್ರತಿಪದೋರುದಾನೈರಪಿ
ದಧೀಮಹಿ ಹೃದಾಮುದಾ ತವ ಸರೋಜ ಪಾದಂ ಸದಾ .. 23..

ಅಧೀಮಹಿ ಸದಾಘಹಂ ಸುಗಮಮುಕ್ತಿಮಾರ್ಗಪ್ರದಂ
ಶತಶ್ರುತಿಶಿರೋಗತಂ ವಿಮಲಮೇವರುದ್ರಂ ಸದಾ .

ಅಲೇಽಪಿ ಭಸಿತಂ ಸಿತಂ ವಿಮಲಮೇವ ಪುಂಡ್ರಂ ಸದಾ
ಭವೇಮ ಸತತಂ ಭವೇ ಭವ ತವೈಕಭಾವಾಃ ಸದಾ .. 24..

ಅಚಕೃಮ ವರಿವಸ್ಯಾಂ ಶಾಂಗಲಿಂಗೋತ್ತಮಾಂಗೇ
ತವ ಸದಯಕಟಾಕ್ಷೈರ್ಮೋದಮಾನಾಃ ಸದೈವ .

ತವ ಶಿವ ಚರಣಾಬ್ಜಾಲೋಕನೇನಾಲಮೇತ-
ನ್ನವರಸುರವರಾಣಾಂ ವಾರಣೇ ಕಾರಣಂ ಮೇ .. 25..

..ಇತಿ ಶಿವರಹಸ್ಯಾಂತರ್ಗತೇ ಮಂಕಣಕೃತಾ ಶಿವಸ್ತುತಿಃ 2ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಈಶ್ವರಾಖ್ಯಃ ದಶಮಾಂಶಃ . ಅಧ್ಯಾಯಃ 10 ಮಂಕಣಸ್ತುತಿಃ .

17-25..

- .. shrIshivarahasyam . IshvarAkhyaH dashamAMshaH . adhyAyaH 10 ma NkaNastutiH

. 17-25..

